
	N 02/11.36/37083-2025

	1.Նախագծի 2-րդ կետով առաջարկվում է ՀՀ կառավարության 2015 թվականի սեպտեմբերի 10-ի N 1069-Ն որոշման մեջ կատարել փոփոխություններ և լրացումներ, մինչդեռ հարկ է նկատի ունենալ, որ մայր որոշման լիազորող նորմերը վերանայման կարիք ունեն: Ուստի նախագծի նախաբանում իրավական հիմքի հստակեցման պարագայում հնարավոր կլինի գնահատել նախագծի առանձին կարգավորումների իրավաչափությունը: Այս համատեքստում խնդրահարույց է նաև ՀՀ կառավարության 2020 թվականի մարտի 12-ի N 248-Ն որոշման մեջ փոփոխություններ և լրացումներ կատարելու մասին նախագծի 4-րդ կետը:
	Ընդունվել է մասնակի։
 ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 
 Ինչ վերաբերում է ՀՀ կառավարության 2020 թվականի մարտի 12-ի N 248-Ն որոշման մեջ փոփոխություններ և լրացումներ կատարելուն, ապա ինչպես հիմնավորման մեջ նշվել է, Հայաստանի Հանրապետության կառավարության 2020 թվականի մարտի 12-ի N 284-Ն որոշմամբ սահմանվում են սոցիալական ապահովության հաշվին մուտքագրվող պարբերական վճարների ցանկը և դրանց վճարման կարգը։ Նույն որոշման 3-րդ կետի 13-րդ ենթակետում որպես պարբերական վճար նախատեսված է միայն երեխաներին շուրջօրյա խնամք տրամադրող բնակչության սոցիալական պաշտպանության պետական հաստատություններից դուրսգրված անձանց համար վարձավճարի հատուցման նպատակով վճարվող գումարները, սակայն Միասնական սոցիալական ծառայությունն ապահովում է նաև այլ խոցելի խմբերին վարձավճարի հատուցմանն ուղղված ծրագրերի իրականացումը (պատժից ազատվող դատապարտյալ, փախստական, հարկադիր վերադարձող և այլն)։ Հետևաբար, անհրաժեշտ է կատարել որոշ փոփոխություններ նաև այդ որոշման մեջ։ 

	2. Բավարար չափով հիմնավորված չէ նախագծի 6-րդ կետով առաջարկվող  ՀՀ կառավարության 2024 թվականի դեկտեմբերի 19-ի N 2037-Ն որոշման N 3 հավելվածի 2-րդ կետի 1-ին և 2-րդ ենթակետերն ուժը կորցրած ճանաչելու մասին դրույթը:
	Ընդունվել է։
Հիմնավորումը խմբագրվել է։

	2. ՀՀ վարչապետի աշխատակազմի սոցիալական հարցերի վարչություն
	17.11.2025

	
	N 02/11.36/37083-2025

	Նախագծի վերաբերյալ առկա են հետևյալ դիտարկումները՝
1. Նախագծի 2-րդ կետում՝
1) 1-ին ենթակետով առաջարկվում է Կառավարության 2015 թվականի սեպտեմբերի 10-ի N 1069-Ն որոշումը լրացնել նոր 2.1-2.4 կետերով, մասնավորապես՝ 2.3. կետով սահմանվում է, որ Հայաստանի Հանրապետությունում ապաստան ստացած փախստականը պետական սոցիալական բնակարանային ֆոնդում տեղավորվում է սույն որոշման N 1 և N 2 հավելվածներով սահմանված պայմաններին բավարարելու դեպքում և կարգով: Պարզ չէ, արդյոք հնարավոր են դեպքեր, որ անձինք չբավարարեն նշված հավելվածներով սահմանված պահանջներին և ինչ է հետևելու այդ դեպքում, ինչպես նաև կան հաշվարկներ, թե քանի նման մարդու մասին է խոսքը,














2) 2-րդ ենթակետով առաջարկվում է 1069-Ն որոշման N 1 հավելվածի 1-ին կետի 3-րդ ենթակետի «գ» պարբերությունը շարադրել նոր խմբագրությամբ՝ «Հայաստանի Հանրապետությունում ապաստան ստացած փախստականներ» բառերով, որոնք վերաբերում են այն անձանց, ովքեր հանդիսանում են բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին են դասվում սեփականության իրավունքով իրենց պատկանող բնակելի տարածություն չունեցող ինքնասպասարկման ապահովման ունակություն ունեցող, ժամանակավոր կացարանում կամ հասարակական նշանակության այլ օբյեկտներում բնակվող անձինք (խմբերը), սակայն քննարկման ենթակա է N 2 հավելվածի 4-րդ կետի 5-րդ ենթակետը խմբագրելու անհրաժեշտությունը, քանի որ տվյալ ենթակետը վերաբերում է նշված կատեգորիայի անձանց միջև կացարանների բաշխման ժամանակ առավել մեծ թվաքանակների սահմանման առաջնահերթությունը որոշելու հերթականությանը:
	Ընդունվել է։
ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 
























Ընդունվել է։
ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 


	2. Նախագծի 5-րդ կետի 4-րդ ենթակետով առաջարկվում է Կառավարության 2015 թվականի սեպտեմբերի 10-ի N 1078-Ն որոշման 46-րդ կետը լրացնել նոր 6-7-րդ ենթակետերով՝ սահմանելով, որ հավաստագիրն ուժը կորցրած է ճանաչվում՝
6) սույն հավելվածի 8.1-ին կետով նախատեսված կարգով հավաստագրված կազմակերպությունը գործունեություն է իրականացնում այնպիսի վայրում (հասցեում), որի նկատմամբ օրենսդրությամբ սահմանված կարգով սեփականության կամ օգտագործման իրավունք ձեռք չի բերել, 
7) սույն հավելվածի 8.1-ին կետով սահմանված կարգով հավաստագրված կազմակերպությունը հավաստագրվելուց հետո մեկ տարվա ընթացքում չի ապահովում   սոցիալական ծառայության տրամադրման համար օրենսդրությամբ նախատեսված պայմաններին բավարարող անշարժ գույքի առկայությունը, ինչը տարընկալման տեղիք է տալիս խմբագրական տեսանկյունից:
	Ընդունվել է։
6-րդ ենթակետը հանվել է։


	3. Նախագծի 6-րդ կետով առաջարկվում է ուժը կորցրած ճանաչել 2037-Ն որոշման հավելվածի 2-րդ կետի 1-ին և 2-րդ ենթակետերով նախատեսված բնակելի տարածքները նվիրելուն կամ սեփականաշնորհելուն վերաբերող դրույթները, ինչը, կարծում ենք, ունի լրացուցիչ հիմնավորման կարիք, քանի որ հարց է առաջանում՝ ինչ հանգամանքներ հաշվի առնելով է շարունակվելու 2-րդ կետի 3-րդ ենթակետում նշված անձանց բնակելի տարածք նվիրելը կամ սեփականաշնորհելը, իսկ նույն կետի 1-ին և 2-րդ ենթակետում նշված անձանց՝ ոչ:
	Ընդունվել է։
Հիմնավորումը խմբագրվել է։


	4. Նախագծին կից հիմնավորման 1-ին կետի 5-րդ ենթակետում նշվում է «Հանրակացարաններ» ՊՈԱԿ-ը 2026 թվականի հունվար ամսից լուծարելու մասին, մինչդեռ վարչապետի աշխատակազմ ներկայացված նախագծով սահմանված է այլ ժամկետ:



Առկա են նաև խմբագրական բնույթի վրիպակներ, մասնավորապես՝ 
1) նախագծի 1-ին կետի 3-րդ ենթակետով առաջարկվում է ՀՀ կառավարության 2023 թվականի ապրիլի 21-ի N 595-Ն որոշման N 4 հավելվածի 1-ին կետում «Հայաստանի Հանրապետության կառավարության կողմից հավանության արժանացած սպորտի, կրթության կամ մշակույթի զարգացմանն ուղղված ներդրումային ծրագիր ներկայացրած կազմակերպությունների» բառերից հետո լրացնել «, պետական սոցիալական աջակցության ծրագրերի շրջանակում ժամանակավոր օթևանում կացարանով ապահովման, սոցիալական բնակարանային ֆոնդում կացարանով ապահովման, համայնքային փոքր տներում խնամքի տրամադրման սոցիալական ծառայությունների մատուցման դրամաշնորհային ծրագիր իրականացնող կազմակերպությունների,» բառերով: 
Անհրաժեշտ է դրամաշնորհային ծրագիր իրականացնող կազմակերպությունների բառերից հետո դրված «,» կետադրական նշանը հանել` ինկորպորացման ժամանակ խնդիրներից խուսափելու համար,

2) նախագծի 2-րդ կետով առաջարկվում է փոփոխություններ կատարել Կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516- որոշման մեջ փոփոխություն կատարելու մասին» N 1069-Ն որոշման մեջ, մինչդեռ որոշման վերնագիրը չի համապատասխանում որոշման գործող վերնագրին (2014 թվականի դեկտեմբերի 25-ի N 1516-Ն որոշում):
	Ընդունվել է։
«Հանրակացարաններ» ՊՈԱԿ-ը լուծարելու մասին որոշումն արդեն իսկ ընդունվել է, և լուծարման ժամկետ է  սահմանվել 2026 թվականի փետրվարի 1-ը։ Ըստ այդմ հիմնավորման մեջ նույնպես իրականացվել են փոփոխություններ։

Ընդունվել է։
Նախագիծը խմբագրվել է։






















Ընդունվել է։
ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 


	3. ՀՀ արդարադատության նախարարություն
	15.10.2025

	
	N /27.2/45997-2025

	«Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1․  Նախ անդրադարձ կատարելով Նախագծին կից ներկայացված հիմնավորմանն անհրաժեշտ ենք համարում  նշել, որ իրավական ակտի մշակման համար կատարված հետազոտությունների արդյունքները, որպես կանոն, ամփոփվում և տեղ են գտնում նախագծի հիմնավորման մեջ: 
Հիմնավորումը կարելի է բնորոշել որպես իրավական ակտի փաթեթի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ, առաջինը՝ իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը և երկրորդը՝ իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը դրա հաջող ընդունման և հետագայում՝ նաև կիրառման գրավականն է։ 
Տվյալ պարագայում անհրաժեշտ ենք համարում նշել, որ Նախագծին կից ներկայացված հիմնավորման ուսումնասիրման արդյունքում կարելի է փաստել, որ Նախագծի կարգավորումների վերաբերյալ հստակ պարզաբանումներ ներկայացված չեն, ամբողջովին բացահայտված չէ Նախագծում առկա կարգավորումների նպատակը, ավելին՝ հիմնականում ներկայացված է միայն Նախագծում առկա կարգավորումները, սակայն ոչ ամբողջական։ Ուստի գտնում ենք, որ Նախագծին կից ներկայացված հիմնավորումը լրամշակման կարիք ունի։
	Ընդունվել է։
Հիմնավորումը խմբագրվել է։


	2․ Նախագծի 2-րդ կետի 1-ին ենթակետով նախատեսվում է Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշումը լրացնել հետևյալ բովանդակությամբ նոր 2․1-2․4-րդ կետերով, որտեղ լրացուցիչ հստակեցման և պարզաբանման կարիք ունի վերոնշյալ որոշման մեջ նոր լրացվող 2․1 կետում առկա «ինտեգրման կենտրոնի շահառու չհանդիսացող» հասկացությունը, քանի որ թե՛ Նախագծի կարգավորումներից և թե՛ Նախագծին կից ներկայացված հիմնավորումից պարզ չի դառնում այն, թե իրենից ինչ է ենթադրում ինտեգրման կենտրոնը։  Հատկանշական է, որ նույն կետով նախատեսված է, որ համապատասխան անձը (ընտանիքը) շարունակում է բնակվել իրեն հատկացված կացարանում Նախագիծն ուժի մեջ մտնելուց հետո մեկ տարի ժամկետով, եթե այդ եթե այդ անձի (ընտանիքի)  հետ կնքված պայմանագիրն ավելի վաղ չի լուծվում պայմանագրով սահմանված դեպքերում, միևնույն ժամանակ նոր լրացվող 2․2 կետի համաձայն՝ «Սույն որոշման 2․1-ին կետում նշված անձի (ընտանիքի) հետ կնքված պայմանագրի ժամկետը լրանալիս առնվազն մեկ ամիս առաջ անձը (ընտանիքը)  կարող է սույն որոշման N 2 կամ N 5 հավելվածով սահմանված կարգով դիմել կացարանով ապահովման համար։ Նշված հավելվածներով սահմանված շահառուների խմբերին ներկայացվող պայմաններին բավարարելու դեպքում անձը (ընտանիքը) շարունակում է բնակվել նույն կացարանում՝ սույն որոշման N 1, 2 կամ 5 հավելվածներով սահմանված կարգով, ժամկետներում ու դեպքերում՝ առանց հերթացուցակում հաշվառվելու։», իսկ նշված N 5 հավելվածի 5-րդ կետով նախատեսված է, որ կացարանը տրամադրվում է պայմանագրային հիմունքներով՝ մինչև տասը տարի ժամկետով՝ անհատույց, իսկ դրանից հետո վարձակալության հիմունքներով։ Ուստի, գտնում ենք, որ անհրաժեշտ է վերանայել Նախագծում առկա վերոնշյալ կարգավորումները նշված դիտարկման համատեքստում, քանի որ տվյալ պարագայում ստացվում է մի իրավիճակ, որի արդյունքում կարող է սահմանափակվել պայմանագրային հիմունքներով մինչև տասը տարի ժամկետով՝ անհատույց, իսկ դրանից հետո վարձակալության հիմունքներով կացարանի ստացման համապատասխան անձի (ընտանիքի)  օրինական ակնկալիքը։
Միաժամանակ նշենք, որ հետագա տարընկալումներից խուսափելու նպատակով անհրաժեշտ է հստակեցնել «պայմանագրով սահմանված դեպքերում» կարգավորումը՝ հստակ նշելով, թե ինչ պայմանագրի մասին է խոսքը։ Անդրադառնալով նոր լրացվող 2․4 կետի դրույթներին, առաջարկում ենք նախատեսել դրույթների ֆորս մաժորային իրավիճակների համար, որոնց վրա հասնելու արդյունքում հնարավոր չի լինի կնքել համապատասխան պայմանագիրը։
	Ընդունվել է։
ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 


	3․ Նախագծի 2-րդ կետի 4-րդ ենթակետով նախատեսվում է Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման N 6 հավելվածի 1-ին կետում ««Հանգրվան» պետական ոչ առևտրային կազմակերպության» բառը փոխարինել «սույն որոշման N 2 հավելվածի 3-րդ կետում նշված կազմակերպության» բառերով։ 
Այս առումով նշենք, որ չնայած այն հանգամանքին, որ Նախագծի 2-րդ կետի 3-րդ ենթակետով նոր խմբագրությամբ շարադրվող N 2 հավելվածի 3-րդ կետում առկա է «(այսուհետ՝ կազմակերպություն)» կարգավորումը, սակայն վերոգրյալ կարգավորումը տարընկալման տեղիք կարող  տալ, մասնավորապես վերջինիցս կարելի է հասկանալ, որ  վերոնշյալ որոշման N 2 հավելվածի 3-րդ կետում հստակ նշված է այն կազմակերպությունը, որը կացարանը զբաղեցրած անձի կամ ընտանիքի կնքելու է համապատասխան պայմանագիրը։
	Ընդունվել է։
ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 


	4․ Նախագծի 5-րդ կետի համաձայն՝ «Հանրակացարաններ» պետական ոչ առևտրային կազմակերպության լուծարման գործընթացի սկսման պահից «Հանրակացարաններ» պետական ոչ առևտրային կազմակերպության և բնակիչների միջև կացարանի տրամադրման համար կնքված և գործող պայմանագրերի կողմ ճանաչել «Օթևան» պետական ոչ առևտրային կազմակերպությանը՝ վերջինիս փոխանցելով կողմի բոլոր իրավունքներն և պարտականությունները:
Այս առումով, նշենք, որ վերոգրյալ կարգավորումների ուսումնասիրման արդյունքում կարելի է ենթադրել, որ խոսք է գնում իրավաբանական անձի  «իրավահաջորդության» մասին։ Տվյալ պարագայում անհրաժեշտ ենք համարում մեջբերել ՀՀ քաղաքացիական օրենսգրքի 67-րդ հոդվածի 1-ին մասը, որի համաձայն՝ Իրավաբանական անձի լուծարմամբ նրա գործունեությունը դադարում է` առանց իրավունքները և պարտականություններն իրավահաջորդության կարգով այլ անձանց անցնելու։ Ուստի տվյալ օրենսդրական կարգավորման ուսումնասիրման արդյունքում կարելի է փաստել, որ, եթե իրավաբանական անձը լուծարվում է, ապա վերջինիս որևէ իրավունք կամ պարտականություն չի փոխանցվում որևէ անձի։
Ավելին, նույն օրենսգրքի 64-րդ հոդվածի տրամաբանական վերլուծության արդյունքում կարելի է հանգել այն եզրահանգմանը, որ իրավաբանական անձի իրավահաջորդություն կարող է տեղի ունենալ միայն դրա վերակազմակերպման արդյունքում, մասնավորապես՝ ՀՀ քաղաքացիական օրենսգրքի 64-րդ հոդվածի համաձայն՝ 
1. Իրավաբանական անձանց միաձուլման դեպքում նրանցից յուրաքանչյուրի իրավունքները և պարտականություններն անցնում են նոր առաջացած իրավաբանական անձին` փոխանցման ակտին համապատասխան:
2. Իրավաբանական անձի` այլ իրավաբանական անձի միանալու դեպքում միացած իրավաբանական անձի իրավունքները և պարտականություններն անցնում են վերջինիս` փոխանցման ակտին համապատասխան:
3. Իրավաբանական անձի բաժանման դեպքում նրա իրավունքները և պարտականություններն անցնում են նոր առաջացած իրավաբանական անձանց` բաժանիչ հաշվեկշռին համապատասխան:
4. Իրավաբանական անձի կազմից մեկ կամ մի քանի իրավաբանական անձանց առանձնանալու դեպքում վերակազմակերպված իրավաբանական անձի իրավունքները և պարտականությունները նրանցից յուրաքանչյուրին են անցնում` բաժանիչ հաշվեկշռին համապատասխան:
5. Մեկ տեսակի իրավաբանական անձը մեկ այլ տեսակի իրավաբանական անձի վերակազմավորվելու դեպքում (կազմակերպական-իրավական ձևի փոփոխում) նոր առաջացած իրավաբանական անձին են անցնում վերակազմավորված իրավաբանական անձի իրավունքները և պարտականությունները` փոխանցման ակտին համապատասխան, իսկ օրենքով սահմանված դեպքում պետական գրանցման համար փոխանցման ակտ կարող է չներկայացվել: Վերակազմակերպման մասին դրույթները կիրառվում են նաև օտարերկրյա իրավաբանական անձի նկատմամբ՝ որպես Հայաստանի Հանրապետության իրավաբանական անձ վերակազմավորման դեպքում:
	Ընդունվել է։
Նախագիծը խմբագրվել է։

	5․ Նախագծի 6-րդ կետի 5-րդ ենթակետով նախատեսվում է Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման հավելվածի 49-րդ կետում «3-րդ և 4-րդ» բառերը փոխարինել «3-4-րդ և 6-րդ» բառերով։ Այս առումով առաջարկում ենք վերոգրյալ կարգավորման մեջ զետեղել նաև Նախագծի 6-րդ կետի 4-րդ ենթակետով վերոնշյալ հավելվածի 46-րդ կետում նոր լրացվող 7-րդ ենթակետի վերաբերյալ հղում, քանի որ այն նույնպես նախատեսում է համապատասխան հավաստագիրն ուժը կորցրած ճանաչելու դեպք, հակառակ պարագայում նշված կարգավորման իրագործման հարցը մնում է չկարգավորված։
	Ընդունվել է։
Նախագիծը խմբագրվել է։

	6․ Նախագծի 8-րդ կետում անհրաժեշտություն կառաջանա լրացնել համապատասխան ակտի վավերապայմանները: 
	Ընդունվել է ի գիտություն։
Նշված կետում  լրացվելու են Նախագծի վավերապայմանները։

	7․ Նշենք, որ Նախագծի 2-րդ կետը խմբագրման կարիք ունի, այդ իսկ պատճառով առաջարկում ենք դրանում առկա «N 1069-Ն» բառերից հետո լրացնել «որոշման (այսուհետ՝ Որոշում)» բառերը և կետադրական նշանները՝ նշված կետը համապատասխանեցնելով առաջարկված կարգավորմանը։
	Չի ընդունվել։
Նշված կետն ունի ենթակետեր, որոնք սկսում են «որոշում» բառի տարբեր հոլովաձևերով, հետևաբար, յուրաքանչյուր ենթակետում նշվել է «որոշում» բառը՝ համապատասխան հոլովաձևով։

	8. Նախագծի 9-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի կարգավորումները:
	Ընդունվել է։
Նախագիծը խմբագրվել է։

	2. ՀՀ տարածքային կառավարման և ենթակառուցվածքների նախարարություն
	18.08.2025

	
	N ԴԽ//28211-2025

	1. «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ ՀՀ տարածքային կառավարման և ենթակառուցվածքների նախարարությունը առաջարկում է Նախագծի նախաբանում նաև հղում կատարել «Նորմատիվ իրավական ակտերի մասին» օրենքի 33-րդ հոդվածին և Պետական գույքի կառավարման մասին օրենքի 6-րդ հոդվածի 1-ին կետին։
	Ընդունվել է։
Նախագիծը խմբագրվել է։

	3. ՀՀ ներքին գործերի նախարարություն
	15.08.2025

	
	N 43/6/217821-25

	Ի պատասխան Ձեր՝ 08.08.2025թ. թիվ ՆՄ/ԱՀ-1-1/22144-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ ՀՀ ներքին գործերի նախարարության առաջարկությունները ներկայացվում են կից՝
1. Նախագծի հիմնավորման 1-ին կետի 3-րդ պարբերության վերաբերյալ հայտնում ենք, որ Ինտեգրման տունը որոշակի բնակության վայր չունեցող անձանց համար որպես ժամանակավոր օթևան օգտագործելն անընդունելի է, քանի որ խախտվում են ՀՀ ստանձնած միջազգային պարտավորությունները՝ փախստականի կարգավիճակ նոր ձեռք բերած անձանց ժամանակավոր կացարանով ապահովելու վերաբերյալ՝ մինչև նրանց ՀՀ-ում ինտեգրվելը և ինքնաբավ դառնալը, ինչպես նաև դա կարող է առաջացնել ՀՀ-ում փախստականի կարգավիճակ նոր ձեռք բերած անձանց անօթևան դառնալու և մարգինալացվելու ռիսկ։
    «Փախստականների և ապաստանի մասին» օրենքի 14-րդ հոդվածի 1-ին մասը սահմանում է՝ «1. Կացարանի կարիք ունեցող ապաստան հայցողները մինչև նրանց ապաստանի հայցի վերաբերյալ վերջնական որոշում կայացվելը տեղավորվում են ապաստան հայցողների ժամանակավոր տեղավորման կենտրոնում (այսուհետ` Ժամանակավոր տեղավորման կենտրոն), որն այդ նպատակով ստեղծված հատուկ հաստատություն է:» Այս կետից հետևում է, որ ապաստան հայցողները ՀՀ-ում փախստական ճանաչվելուց հետո, պետք է ազատեն Ժամանակավոր տեղավորման կենտրոնը, ինչը անմիջապես անօթևան դառնալու վտանգ է առաջացնում նրանց համար։
    Այս վտանգից խուսափելու համար 2013 թվականին ՄԱԿ փախստականների հարցերով գերագույն հանձնակատարի գրասենյակը այսուհետ՝ (ՓԳՀ) և Միգրացիայի և քաղաքացիության ծառայությունը համաձայնության են եկել և ստեղծել «Ինտեգրման տուն» սոցիալական տունը` որպես ժամանակավոր բնակարանային լուծում ՀՀ-ում փախստականի կարգավիճակ նոր ձեռք բերած անձանց համար, որոնք կենտրոնում բնակվելու ընթացքում (1-1.5 տարի) կսովորեն հայերեն, կգտնեն աշխատանք, կստեղծեն սոցիալական կապեր և կկարողանան Ինտեգրման տնից տեղափոխվել բնակվելու վարձակալությամբ։     
    Փաստորեն՝ Ինտեգրման տան հիմնադրումը հնարավորություն էր ընձեռում այս անձանց խուսափել անօթևան դառնալու վտանգից, կատարել ՀՀ-ում ինտեգրվելու առաջին քայլերը, ինչպես նաև Ժամանակավոր տեղավորման կենտրոնում ազատել տեղեր՝ նոր ապաստան հայցողների համար։
    2013-2014 թթ․ Հայաստանի սոցիալական ներդրումների հիմնադրամը (ASIF), ՄԱԿ ՓԳՀ ֆինանսավորմամբ «Հանրակացարաններ» ՊՈԱԿ-ին պատկանող Մոլդովական 29/1 շենքի առաջին հարկում վերանորոգել է 11 սենյակ՝ փախստականի կարգավիճակ նոր ձեռք բերած անձանց համար: Բացի այդ, Ինտեգրման տան հիմնական կահավորումը ևս կատարվել և ամբողջությամբ ավարտվել է 2014 թվականին ՄԱԿ ՓԳՀ ֆինանսական միջոցներով: 2015 թվականի մարտին ՄԱԿ ՓԳՀ հայաստանյան ներկայացուցչությունը և ՀՀ կառավարությունն, ի դեմս Միգրացիայի և քաղաքացիության ծառայության, փոխանակել են պաշտոնական գրություններ, որով հաստատել են Ինտեգրման տան ստեղծման նպատակը, գործունեության շրջանակները և շահագործման հետ կապված այլ հարցեր (գրությունների պատճենները կցվում են)։
    «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքի համաձայն՝ Հայաստանի Հանրապետությունում փախստականների, տեղահանվածների, երկարաժամկետ միգրանտների և հարկադիր վերադարձող ՀՀ քաղաքացիների ինտեգրման կամ վերաինտեգրման գործառույթը, այդ թվում՝ նշված անձանց բնակապահովության խնդրի լուծումը փոխանցվել է ՀՀ աշխատանքի և սոցիալական հարցերի նախարարությանը, իսկ մինչ այդ Ժամանակավոր տեղավորման կենտրոնը ազատելու և «Հանրակացարան» ՊՈԱԿ-ի մաս կազմող Ինտեգրման կենտրոնում տեղավորման հարցը կարգավորվել է ՀՀ տարածքային կառավարման և ենթակառուցվածքների նախարարի 07․04․2022 թվականի 13-Լ հրամանով, որով ապաստան հայցողներին հնարավոր էր լինում փախստական ճանաչվելու պարագայում բավականաչափ արագ տեղավորել «Ինտեգրման կենտրոնում»՝ Միգրացիաի և քաղաքացիության ծառայություն պետի հրամանի հիման վրա, ինչը հնարավորություն էր ընձեռում խուսափելու այս անձանց անօթևան դառնալու վտանգից, ինչպես նաև ազատել տեղեր Ժամանակավոր տեղավորման կենտրոնում նոր ապաստան հայցողներին տեղավորելու համար։
    Հիմք ընդունելով վերոգրյալը` առաջարկում ենք Ինտեգրման կենտրոնը նախատեսել ՀՀ-ում փախստականի կարգավիճակ նոր ձեռք բերած անձանց տեղավորելու համար և վերստին հաստատում ենք մեր առաջարկը՝ առանձին կարգավորում նախատեսել փախստականի կարգավիճակ նոր ձեռք բերած անձանց «Հանրակացարան» ՊՈԱԿ-ի մաս կազմող Ինտեգրման տանը, Երևան քաղաքի Մոլդովական 29/1 շենքի երրորդ հարկում գտնվող և ՀՀ Արարատի մարզի Դարբնիկ համայնքում գտնվող սոցիալական տներում կացարան տրամադրելու վերաբերյալ և նրանց չդիտարկել ընդհանուր հերթացուցակում։
    Միաժամանակ, Ձեր կողմից մշակված «Պետական սոցիալական աջակցության ծրագրերի շրջանակում ժամանակավոր օթևանում, սոցիալական բնակարանային ֆոնդում կացարանով ապահովելու կարգը, պայմանները, շահառուների խմբերը հաստատելու, Հայաստանի Հանրապետության կառավարության 2014 թվականի մայիսի 22-ի N 539-Ն որոշումն ուժը կորցրած ճանաչելու, Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշումը մասնակի ուժը կորցրած ճանաչելու, Հայաստանի Հանրապետության կառավարության 2023 թվականի ապրիլի 21-ի N 595-Ն որոշման մեջ փոփոխություններ և լրացում կատարելու և Հայաստանի Հանրապետության կառավարության 2002 թվականի հոկտեմբերի 31-ի N 1701-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՆԵրքին գործերի նախարարությունն իր մտահոգությունները հայտնել է ՀՀ ՆԳՆ 23․07․2025 թ․ թիվ 43/6/194107-25 գրությամբ (կցվում է)։
	Չի ընդունվել։
ՀՀ-ում ապաստան ստացած փախստականներին կացարանով ապահովման համար այժմ գործում է Կառավարության 2022 թվականի նոյեմբերի 10-ի N 1711-Ն որոշումը, որի համաձայն՝ վերջիններիս տրվում է վարձավճարի հատուցում 6 ամսվա համար։ Բացի այդ Կառավարության 2015 թվականի սեպտեմբերի 10-ի N 1069-Ն որոշման շրջանակներում վերջիններս նույնպես կարող են հանդիսանալ պետական սոցիալական բնակարանային ֆոնդի շահառու։ 
Միաժամանակ, հարկ ենք համարում նշել, որ «Պետական սոցիալական աջակցության ծրագրերի շրջանակում սոցիալական ինտեգրմանը կամ վերաինտեգրմանն ուղղված օգնության տրամադրման կարգն ու պայմանները, շահառուների խմբերը հաստատելու մասին» Կառավարության որոշման նախագծի ընդունումը նախատեսվում է  2026 թվականի մարտի 2-րդ տասնօրյակում (տե՛ս Վարչապետի 2025 հունվարի 20-ի N 47-Ա որոշումը, կետ 24-րդ)։ Կառավարության նշված որոշմամբ կկարգավորվի նաև  Հայաստանի Հանրապետությունում ապաստան ստացած փախստականների սոցիալական ինտեգրման համար սոցիալական աջակցության տրամադրումը։ Մինչև սոցիալական ինտեգրման օգնության վերաբերյալ վերը նշված կառուցակարգի ներդրումը, վարձավճարի հատուցմամբ է ապահովվելու ժամանակավոր տեղավորման կենտրոններից դուրս եկած փախստականների կացարանով ապահովման սոցիալական ծառայության տրամադրումը։ Իսկ «Հանրակացարաններ» ՊՈԱԿ-ում արդեն իսկ բնակվող ընտանիքների համար սահմանվել են անցումային դրույթներ։

	Ձեր 08.08.2025թ. N ՆՄ/ԱՀ-1-1/22144-2025 գրությամբ ներկայացված՝ «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով առաջարկվում է «Հանրակացարաններ» ՊՈԱԿ-ի լուծարման գործընթացի իրականացման համար փոփոխություններ և լրացումներ կատարել ՀՀ կառավարության 10.09.2015թ․ N 1069-Ն (բնակելի տարածություն ստանալու իրավունք ունեցող անձանց ցանկը, կացարանով ապահովելու կարգը և պայմանները սահմանելու մասին) և 31.10.2002թ․ N 1701-Ն («Օթևան» ՊՈԱԿ ստեղծելու մասին) որոշումներում՝ «Հանրակացարաններ» ՊՈԱԿ-ի լուծարումից հետո վերջինիս ամրացված հանրակացարանային սենյակներում բնակեցված ՀՀ–ում փախստական ճանաչված և ապաստան ստացած անձանց կացարանով ապահովման սոցիալական ծառայությունները «Օթևան» ՊՈԱԿ-ի միջոցով իրականացնելու (կազմակերպելու) համար:
Նախագծով առաջարկվում է նաև լրացում կատարել ՀՀ կառավարության 21.04.2023թ․ N 595-Ն որոշման մեջ՝ բացառություն սահմանելով պետական գույքն անհատույց տրամադրելու ժամանակավոր օթևանում կացարանով ապահովման, սոցբնակֆոնդում կացարանով ապահովման, համայնքային փոքր տներում խնամքի տրամադրման սոցիալական ծառայությունների մատուցման դրամաշնորհային ծրագիր իրականացնող կազմակերպությունների համար (ընդհանուր կանոնի համաձայն գույքն այլ կազմակերպություններին կարող է տրամադրվել միայն գույքի բարելավմանն ուղղված ներդրումային ծրագրի հիման վրա)։ 
1. N 1069-Ն և N 1701-Ն որոշումների մասով հայտնում ենք, որ դեռևս 02.04.2025թ. ՀՀ աշխատանքի և սոցիալական հարցերի նախարարության (այսուհետ՝ ՀՀ ԱՍՀՆ) կողմից շրջանառվել է «Հայաստանի Հանրապետության աշխատանքի և սոցիալական հարցերի նախարարության «Հանրակացարաններ» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագիծը, որի վերաբերյալ ՀՀ ֆինանսների նախարարության (այսուհետ՝ ՀՀ ՖՆ) դիրքորոշումը ներկայացվել է N 01/11-1/8570-2025 գրությամբ՝ առանձնացնելով պարզաբանման ենթակա մի շարք հարցեր, մասնավորապես՝
· ՀՀ ԱՍՀՆ-ի կողմից առաջարկվել է սոցիալական ծառայությունների որակի ու արդյունավետության բարձրացման նպատակով դրանց մատուցումն իրականացնել մասնավոր կազմակերպությունների միջոցով՝ նկատի ունենալով, որ վերջիններս առավել ճկուն են, այդ թվում՝ օրենքով չարգելված տարբեր աղբյուրներից լրացուցիչ միջոցներ ներգրավելու տեսանկյունից: Այս առումով ՀՀ ՖՆ-ն խնդրել է տրամադրել տեղեկատվություն ներկայիս գործընթացներում կատարված ուսումնասիրությունների, «Հանրակացարաններ» ՊՈԱԿ-ի կողմից իրականացվող գործունեության մասով վերհանված թերությունների ու արձանագրված բացթողումների և մասնավոր կազմակերպությունների հետ տեղի ունեցած հեռանկարային քննարկումների վերաբերյալ, ինչպես նաև պարզաբանում այն մասին, թե ինչպես է առաջարկվող փոփոխությունն ազդելու գործընթացի արդյունավետության բարձրացման և, հատկապես, պետական բյուջեի ծախսերի վրա՝ տրամադրելով  ֆինանսական գնահատական,
· Այդ համատեքստում խնդրել էինք պարզաբանել նաև սոցբնակֆոնդում կացարանով ապահովման նույնանման ծառայություններ մատուցող «Օթևան» ՊՈԱԿ-ը լուծարելու առաջարկ չներկայացնելու հանգամանքը։
Հայտնում ենք, որ վերոնշյալ դիտարկումների վերաբերյալ ՀՀ ԱՍՀՆ-ի կողմից չեն ներկայացվել համապատասխան պարզաբանումներ և տեղեկատվություն, սակայն վերջինս ՀՀ վարչապետի աշխատակազմ է ներկայացրել «Հանրակացարաններ» ՊՈԱԿ-ը լուծարելու մասին ՀՀ կառավարության որոշման նախագիծը:
	


































Ընդունվել է ի գիտություն։
Այժմ ԱՍՀՆ ենթակայությամբ 2 ՊՈԱԿ են իրականացնում սոցիալական բնակարանային ֆոնդի կառավարման, պահպանման (սպասարկման) և սոցիալական ծառայությունների համակարգման գործառույթները՝ «Օթևան» ՊՈԱԿ-ը և «Հանրակացարաններ» ՊՈԱԿ-ը։ ԱՍՀՆ-ի կողմից մշակված  քաղաքականությունն ուղղված է  նրան, որ սոցիալական բնակարանային պետական ֆոնդի համալրման ու կառավարման աշխատանքը իրականացվի կենտրոնացված մեկ մարմնի՝ ԱՍՀՆ ենթակայությամբ գործող «Օթևան» ՊՈԱԿ-ի կողմից, որն իրավասու կլինի որոշ աշխատանքներ արտապատվիրակել, ինչը որևէ կերպ չի հակասում և բխում է գործող օրենսդրությունից։ Նշված գործընթացում կարող են ընդգրկվել նաև համայնքները՝ ՀՈԱԿ-ների միջոցով։ Ընդ որում հարկ է նկատի ունենալ, որ այժմ պետական ծրագրերի շրջանակում ժամանակավոր օթևանում կացարանով ապահովման սոցիալական ծառայության արտապատվիրակման ընթացքում դրամաշնորհային մրցույթին մասնակցում է միայն մեկ կազմակերպություն։ Հետևաբար Նախագծով առաջարկվող փոփոխությունը հնարավորություն կտա այլ կազմակերպությունների նույնպես մասնակցել դրամաշնորհային մրցույթների՝ անկախ անշարժ գույք ունենալու հանգամանքից։ Նախագծի հիմնավորումը խմբագրվել է։










	2․ N 595-Ն որոշման մեջ լրացում կատարելու առաջարկի մասով հայտնում ենք, որ թեև պետական գույքը մասնավոր կազմակերպություններին անհատույց տրամադրելու հանգամանքը համարվում է համահունչ սոցիալական ծառայությունների տրամադրման կազմակերպման ոլորտում ՀՀ ԱՍՀՆ-ի  որդեգրած քաղաքականությանը, այնուամենայնիվ, սոցբնակֆոնդի կառավարման արդյունավետության բարձրացման տեսանկյունից և վերը հնչեցված հարցերի համատեքստում վերհանված և պարզաբանված չէ առաջարկից բխող բացառություն սահմանելու անհրաժեշտությունը։
	Ընդունվել է ի գիտություն։

Նշված կարգավորման նպատակն այնն է, որպեսզի պետական աջակցության ծրագրերին կարողանան մասնակցել նաև այն կազմակերպությունները, որոնք չունեն համապատասխան անշարժ գույք, սակայն ունեն մասնագիտական ներուժ և փորձառություն։ Արդյունքում նշված սոցիալական ծառայությունների մատուցման դաշտում կունենանք մրցակցություն և որակյալ ծառայությունների մատուցում։ Նշված գործընթացի արդյունքում սոցիալական ծառայությունները կարող են մատուցվել նաև հասարակական կազմակերպությունների, ՀՈԱԿ-ի և այլ կազմակերպությունների միջոցով։ Հիմնավորումը խմբագրվել է։ 

	3. Անդրադարձ կատարված չէ նաև «Օթևան» ՊՈԱԿ-ի բնակֆոնդի ներկայիս ծանրաբեռնվածությանը և ՀՀ–ում փախստական ճանաչված և ապաստան ստացած անձանց վերաբնակեցման հնարավորությանը վերջինիս շենքերում:
	Ընդունվել է ի գիտություն։
Այժմ պետական սոցիալական բնակարանային ֆոնդը գրեթե ամբողջությամբ զբաղեցված է (հերթացուցակում հաշվառված են 283 անձինք (ընտանիքներ)), սակայն աշխատանքների արդյունքում 3 նոր շենքեր հատկացվել են ԱՍՀՆ-ին՝ որպես սոցիալական բնակարանային ֆոնդ օգտագործելու նպատակով։ 


	4․ Հարկ է նշել, որ ներկայումս շրջանառության մեջ է դրվել ՀՀ կառավարության որոշման մեկ այլ նախագիծ, որով առաջարկվում է ուժը կորցրած ճանաչել ՀՀ կառավարության 10.09.2015թ․ 1069-Ն որոշումը (բացառությամբ N 4 հավելվածի 5-րդ գլխի):
Ամփոփելով վերոգրյալը և Նախագծով առաջարկվող փոփոխությունների փոխկապվածությունը շրջանառվող այլ նախագծերի հետ, ինչպես նաև կարևորելով այն, որ որևէ ոլորտում նոր օրենսդրական նախաձեռնությամբ հանդես գալու դեպքում անհրաժեշտ է նախօրոք ձևավորել կարգավորվող ոլորտի տեսլականը և ՀՀ կառավարությունում ընդհանուր մոտեցումներ ձևավորելու նպատակով կազմակերպել քննարկումներ՝ առաջարկում ենք Նախագիծը հանել շրջանառությունից և ներկայացնել այն ՀՀ կառավարությունում բնակապահովման ոլորտի հայեցակարգային ընդհանուր մոտեցումների ներկայացման և քննարկման արդյունքում համընդհանուր տեսլական ձևավորելուց և դրան համապատասխան օրենսդրական փաթեթը խմբագրելուց հետո։
	Չի ընդունվել։
Հաշվի առնելով Հայաստանի Հանրապետությունում պատմականորեն ի հայտ եկած սոցիալական-տնտեսական ճգնաժամերը և ժողովրդագրական պատկերի ներկայիս միտումը՝ բնակարանային քաղաքականության համատեքստում երկիրը կարիք ունի արձագանքելու մի շարք սոցիալական խմբերի՝ ժամանակավոր կամ անժամկետ, մատչելի կամ սեփական կացարան ունենալու մարտահրավերին, ինչի նպատակով վերջին տարիներին նախաձեռնվել են բազմաթիվ փոխլրացնող միջոցառումներ և ծրագրեր։ Այդ նախաձեռնությունների շարքում է սոցիալական բնակարանային ֆոնդի ընդլայնման և արդյունավետ կառավարման մոդելի մշակումը։ Այժմ ԱՍՀՆ ենթակայությամբ 2 ՊՈԱԿ են իրականացնում սոցիալական բնակարանային ֆոնդի կառավարման, պահպանման/սպասարկման և սոցիալական ծառայությունների համակարգման գործառույթները՝  «Օթևան» ՊՈԱԿ-ը և «Հանրակացարաններ» ՊՈԱԿ-ը։ 

	
Աղյուսակ 1․ Սոցիալական բնակարանային առկա ֆոնդը

	Կառավարիչ 
(ՊՈԱԿ)
	Բնակարանների թիվ
	Բնակվող ընտանիքների թիվ
	Բնակիչների թիվ

	«Օթևան»
	196
	180
	374

	«Հանրակացարաններ» 
	68
	68
	203



Նոր մոդելի շրջանակում սոցիալական բնակարանային պետական ֆոնդի համալրման ու կառավարման աշխատանքը նախատեսվում է իրականացնել կենտրոնացված մեկ մարմնի՝ ԱՍՀՆ ենթակայությամբ գործող «Օթևան» ՊՈԱԿ-ի կողմից, որը սակայն կապահովի սոցիալական մասնագիտացված ծառայությունների և բնակֆոնդի պահպանման գործառույթի արտապատվիրակումը մասնավոր գործընկերներին, ինչպես նաև հնարավոր է համայնքների մասնակցությունը ՀՈԱԿ-ների միջոցով։
Այսինքն, նշված ոլորտում քաղաքականությունն արդեն իսկ մշակված է և ներկայացվող օրենսդրական փոփոխությունները բխում են այդ քաղաքականությունից։

	5. Երևանի քաղաքապետարան
	29.08.2025

	
	N 01/111622-25

	1. Ձեր 08.08.2025 թվականի N ՆՄ/ԱՀ-1-1/22144-2025 գրությամբ ներկայացված «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ` դիտողություններ և առաջարկություններ չկան:
	Ընդունվել է ի գիտություն։

	6․ ՀՀ մարդու իրավունքների պաշտպան
	

	
	

	
	Սահմանված ժամկետում պատասխան չի ստացվել:

	7. Քաղաքաշինության, տեխնիկական և հրդեհային անվտանգության տեսչական մարմին
	14.08.2025

	
	N ՔՏՄ/06.1.3/21844-25

	1. Ի պատասխան 2025 թվականի օգոստոսի 12-ի № ՆՄ/ԱՀ-1-1/22144-2025 գրության, ՀՀ քաղաքաշինության, տեխնիկական և հրդեհային անվտանգության տեսչական մարմինը «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագիծը և օրենսդրությամբ նախատեսված փաստաթղթերի վերաբերյալ առաջարկություններ և դիտողություններ չունի։
	Ընդունվել է ի գիտություն։

	8. ՀՀ կադաստրի կոմիտե
	08.08.2025

	
	N ՍԹ/15533-2025

	Ի պատասխան ՀՀ աշխատանքի և սոցիալական հարցերի նախարարության 2025 թվականի օգոստոսի 8-ի N ՆՄ/ԱՀ-1-1/22144-2025 գրության՝ «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 2-րդ կետի 1-ին ենթակետով ՀՀ կառավարության 2015 թվականի սեպտեմբերի 10-ի N 1069-Ն որոշման մեջ լրացվող նոր՝ 2.2-րդ կետով նախատեսվում է Հայաստանի Հանրապետությունում փախստական ճանաչված և ապաստան ստացած անձանց հետ պետական սոցիալական բնակարանային ֆոնդում անհատույց օգտագործման իրավունքով պայմանագրի կնքում, ուստի առաջարկում ենք Նախագծի հիշյալ ենթակետում ներառել նաև անհատույց օգտագործման պայմանագրից բխող իրավունքների պետական գրանցման աշխատանքների վերաբերյալ համապատասխան դրույթ:
	Չի ընդունվել։
Կացարանով ապահովման ծառայությունը հանդիսանում է սոցիալական աջակցության ոլորտի սոցիալական ծառայություն, որի տրամադրումը ենթադրում է որոշակի վարչարարություն և որի դադարեցումը կարող  է իրականացվել ցանկացած պահի՝ հաշվի առնելով օրենսդրության պահանջները։ Հետևաբար, սոցիալական բնակարանային ֆոնդում կացարանով ապահովման ծառայությունը հանդիսանում է ծառայության տեսակ, որին վերաբերելի չեն ՀՀ քաղաքացիական օրենսգրքով անշարժ գույքի անհատույց օգտագործման և վարձակալության դեպքում պայմանագրի նոտարական վավերացման և անշարժ գույքի նկատմամբ իրավունքի գրանցման պահանջները։ Առաջիկայում նախատեսվում է հստակեցման նպատակով փոփոխություններ կատարել «Սոցիալական աջակցության մասին» օրենքում։ Բացի այդ, ՀՀ կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ կատարելու վերաբերյալ դրույթները Նախագծից հանվել են։ 

	9. ՀՀ քաղաքաշինության կոմիտե
	18.08.2025

	
	N 01/18/13542-2025

	1. «Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է ի գիտություն։




